
pensare ad un'alleanza così priva di buon senso, e
come Ella che non può ignorare lo stato finanziario
del suo cliente, me ne abbia fatta la proposta. Vado a
scrivere in questo senso al signor Nicola stesso, che,
tra parentesi, ha ancora da liquidare verso di me
alcuni interessi in pendenza da più di un anno, dei
quali intendo di sollecitare il pagamento» (ridendo).
Sciâ vadde là che questa a vâ ûnn-a Spagna.

Pip. Ma cose ö se va a immaginâ che mi parle do sciô
Nicolla? ö n'ha capïo ninte.

Man. E sciâ vêu che ö se credde che se tratte de mi,
quande mi n'ho âtro che ûn masccio?

Pip. Ma di Scavizzi sciâ no ghe son âtri che lö?

Man. Sciâ gh'é voscià ascì, che sciâ me pâ ûn scavizzo
bell'e bon. Aoa quando ö Nicolla ö riçeviä a lettera!
Sciâ se ne pêu scappâ.

Pip. sciô Manuello cäo, me raccomando a voscià... se ho
fæto ûn pastisso l'ho fæto pe so ben.

Man. E chi l'ha autorizzôu? Per mi sciâ se l'arrangie.

Pip. Questa a l'é ingratitudine da ciû neigra.

Man. Sciâ me-o vêu dî a mi? Quando comando pago...
Se sciâ se l'ha fæta aoa sciâ se-a mange (andando).
Oh bella! bella davveì, n'aviæ manco vosciûo
guadagna ûn million (parte ridendo).

Pip. Ecco cose vêu dî fâ do ben a di ingrati! zà ö
doveivo saveì, a no l'é a primma votta che a me
succede. E aoa comme fasso? Quello sciù dedäto ö l'é
capaçe de tiâme ûn diao pë corne... çercâ d'intercettâ
a lettera... escì, miccie! a quest'öa ö l'ha za in te

